
ABSTRAK 

 Setiap pelajar yang menceburi bidang TVET wajib untuk mempelajari subjek 

teknikal yang merupakan subjek teras dan utama dalam sistem pendidikan di 

Malaysia. Walau bagaimanapun, terdapat beberapa rungutan dalam kalangan pelajar 

yang menyatakan bahawa hanya mereka yang mempunyai kemahiran berfikir aras 

tinggi dan kemahiran semula jadi sahaja yang dapat melakukan amali dengan 

sempurna. Maka, kajian ini dijalankan untuk mengenal pasti faktor pencapaian hasil 

kerja amali pelajar Diploma aliran Kejuruteraan Mekanikal di Kolej Vokasional zon 

selatan. Persoalan bagi kajian ini adalah untuk mengenal pasti faktor pencapaian 

hasil kerja amali pelajar Diploma aliran Kejuruteraan Mekanikal di Kolej Vokasional 

zon selatan dari aspek kaedah pengajaran, gaya pembelajaran, kemahiran amali sedia 

ada dan persekitaran pembelajaran. Kajian ini berbentuk kuantitatif dengan 

menggunakan kaedah tinjauan soal selidik. Seramai 186 orang responden telah 

dipilih daripada lima buah Kolej Vokasional di zon selatan. Kajian ini menggunakan 

instrumen borang soal selidik yang mempunyai dua bahagian utama iaitu bahagian A 

adalah maklumat latar belakang responden manakala bahagian B adalah berkaitan 

faktor pencapaian hasil kerja amali pelajar Diploma aliran Kejuruteraan Mekanikal. 

Data yang diperolehi dianalisis menggunakan perisian Statistical Package for Social 

Science, Version 25.0 (SPSS). Hasil kajian mendapati kesemua perolehan data dari 

aspek kaedah pengajaran, gaya pembelajaran, kemahiran amali sedia ada dan 

persekitaran pembelajaran berada pada tahap yang tinggi. Hipotesis kajian juga 

mendapati tidak terdapat perbezaan yang signifikan di antara faktor pencapaian hasil 

kerja amali dengan jantina pelajar Diploma aliran Kejuruteraan Mekanikal. Di akhir 

kajian ini, cadangan penambahbaikan dan lanjutan kajian telah dikemukakan kepada 

pihak yang berkepentingan khususnya dalam bidang pendidikan.  

ABSTRACT 

 Every student who ventures into the field of TVET is obliged to study 

technical subject which are the core and main subject in the education system in 

Malaysia. However, there have been some complaints among the students stating that 

only those who possessed high level thinking skills and natural skills can do the task 

or practice perfectly. Thus, this study was conducted to identify the factors involved 

in the achievement of practical work of Diploma students who studied Mechanical 

Engineering in vocational college located in the southern zone of Malaysia. The 

question to be answered in this study is to identify the factors involved in the 

achievement of practical work of Diploma students who studied Mechanical 

Engineering in vocational college located in the southern zone of Malaysia in terms 

of teaching methods, learning styles, existing skills and learning environment. This 

study is quantitative survey method which uses questionnaire as its research 

instrument. A total of 186 respondents were selected from five vocational colleges 

located in the southern zone of Malaysia. This study uses a questionnaire as its 

instrument which is divided into two main parts: part A which included background 

information of the respondents while part B is related to the factor involved in the 

achievement of practical work of the Diploma students who studied Mechanical 

Engineering. All data obtained were analyzed using the Statistical Package for Social 

Science software (SPSS) version 25.0. The results of the study found that the data 

obtained in terms of teaching methods, learning styles, existing skills and learning 

environment are at a high level. The hypothesis of this study also found that there 

was no significant difference between the factors involved in the achievement of 

practical work with genders of the Diploma students who studied Mechanical 

Engineering. At the end of this study, suggestion for improvements to be made and 

further study have been submitted to the stakeholders involved, especially in the field 

of education. 

  



vii 

 

ISI KANDUNGAN 

 TAJUK MUKASURAT 

 

PENGESAHAN ii 

DEDIKASI iii 

PENGHARGAAN iv 

ABSTRAK v 

ABSTRACT vi 

ISI KANDUNGAN vii 

SENARAI JADUAL xii 

SENARAI RAJAH xiv 

SENARAI SINGKATAN xv 

SENARAI SIMBOL xvi 

SENARAI LAMPIRAN xvii 

BAB 1 PENGENALAN 1 

1.1 Pengenalan 1 

1.2 Latar Belakang Masalah 3 

1.3 Penyataan Masalah 5 

1.4 Objektif kajian 7 

1.5 Persoalan Kajian 8 

1.6 Hipotesis Kajian 9 

1.7 Kerangka Konsep 9 

1.8 Kepentingan Kajian 10 

1.8.1 Pelajar Diploma Vokasional Malaysia (DVM) 10 

1.8.2 Guru Kolej Vokasional (KV) 10 

1.8.3 Pihak Pengurusan Kolej Vokasional (KV) 11 

1.8.4 Bahagian Pendidikan Teknikal dan Vokasional 

(BPTV) 11 

1.8.5 Kementerian Pendidikan Malaysia (KPM) 11 

1.9 Skop Dan Batasan Kajian 12 



viii 

 

1.10 Definisi Operasi 12 

1.10.1 Pelajar  12 

1.10.2 Guru  13 

1.10.3 Kejuruteraan Mekanikal 13 

1.10.4 Kolej Vokasional 14 

1.10.5 Kaedah Pengajaran 14 

1.10.6 Gaya Pembelajaran 15 

1.10.7 Kemahiran 15 

1.10.8 Persekitaran Pembelajaran 16 

1.11 Rumusan 16 

BAB 2 SOROTAN KAJIAN 19 

2.1 Pengenalan 19 

2.2 Pencapaian Amali Pelajar 19 

2.3 Penggunaan Domain Psikomotor 20 

2.4 Amali Dalam Kejuruteraan 20 

2.5 Kaedah Pengajaran 21 

2.5.1 Kaedah Amali 23 

2.5.2 Kaedah Projek 23 

2.5.3 Kaedah Tunjuk Cara 24 

2.6 Gaya Pembelajaran 25 

2.6.1 Gaya Pembelajaran Permukaan (Surface 

Learning Style) 26 

2.6.2 Gaya Pembelajaran Terancang (Organized 

Learning Style) 27 

2.6.3 Gaya Pembelajaran Mendalam (Deep 

Learning Style) 27 

2.6.4 Gaya Pembelajaran Gigih Usaha (Hardwork 

Learning Style) 27 

2.6.5 Gaya Pembelajaran Dorongan (Motivational 

Learning Style) 28 

2.7 Kemahiran Amali Sedia Ada 28 

2.8 Persekitaran Pembelajaran 29 

2.9 Kajian Lepas Dalam Negara 32 



ix 

 

2.10 Kajian Lepas Luar Negara 34 

2.11 Rumusan 36 

BAB 3 METODOLOGI KAJIAN 37 

3.1 Pengenalan 37 

3.2 Reka Bentuk Kajian 38 

3.3 Populasi Dan Sampel Kajian 39 

3.4 Instrumen Kajian 40 

3.5 Kajian Rintis 42 

3.5.1 Kesahan dan Kebolehpercayaan 42 

3.6 Kaedah Pengumpulan Data 44 

3.6.1 Data Primer 44 

3.6.2 Data Sekunder 44 

3.7 Kaedah Analisis Data 45 

3.7.1 Taburan Kekerapan dan Peratusan 46 

3.7.2 Statistik Deskriptif 46 

3.7.3 Statistik Inferensi 48 

3.8 Rumusan 49 

BAB 4 ANALISIS DATA 51 

4.1 Pengenalan 51 

4.2 Analisis Data Latar Belakang Responden 52 

4.2.1 Jantina 52 

4.2.2 Tahap Pengajian 53 

4.2.3 Bangsa 54 

4.2.4 Program 55 

4.2.5 Purata Nilai Gred Kumulatif (PNGK) 56 

4.3 Analisis Data Persoalan Kajian 57 

4.3.1 Apakah Faktor Pencapaian Hasil Kerja Amali 

Pelajar Diploma  Aliran Kejuruteraan 

Mekanikal Di Kolej Vokasional Zon Selatan  

Dari Segi Kaedah Pengajaran? 57 

4.3.2 Apakah Faktor Pencapaian Hasil Kerja Amali 

Pelajar Diploma  Aliran Kejuruteraan 



x 

 

Mekanikal Di Kolej Vokasional Zon Selatan  

Dari Segi Gaya Pembelajaran? 59 

4.3.3 Apakah Faktor Pencapaian Hasil Kerja Amali 

Pelajar Diploma  Aliran Kejuruteraan 

Mekanikal Di Kolej Vokasional Zon Selatan  

Dari Segi Kemahiran Amali Sedia Ada? 61 

4.3.4 Apakah Faktor Pencapaian Hasil Kerja Amali 

Pelajar Diploma  Aliran Kejuruteraan 

Mekanikal Di Kolej Vokasional Zon Selatan  

Dari Segi Persekitaran Pembelajaran? 63 

4.3.5 Apakah Terdapat Perbezaan Yang Signifikan 

Antara Faktor  Pencapaian Hasil Kerja Amali 

Dengan Jantina Pelajar Diploma  Aliran 

Kejuruteraan Mekanikal Di Kolej Vokasional 

Zon Selatan? 65 

4.4 Analisis Keseluruhan Persoalan Kajian 66 

4.5 Rumusan 67 

BAB 5 RUMUSAN, PERBINCANGAN DAN CADANGAN 69 

5.1 Pengenalan 69 

5.2 Rumusan 70 

5.2.1 Rumusan Latar Belakang Responden 70 

5.2.2 Rumusan Persoalan Kajian 71 

5.3 Perbincangan 73 

5.3.1 Perbincangan Mengenai Faktor Pencapaian 

Hasil Kerja Amali  Pelajar Diploma Aliran 

Kejuruteraan Mekanikal Dari Segi Kaedah  

Pengajaran. 74 

5.3.2 Perbincangan Mengenai Faktor Pencapaian 

Hasil Kerja Amali  Pelajar Diploma Aliran 

Kejuruteraan Mekanikal Dari Segi Gaya  

Pembelajaran. 75 

5.3.3 Perbincangan Mengenai Faktor Pencapaian 

Hasil Kerja Amali  Pelajar Diploma Aliran 

Kejuruteraan Mekanikal Dari Segi  Kemahiran 

Amali Sedia Ada. 76 

5.3.4 Perbincangan Mengenai Faktor Pencapaian 

Hasil Kerja Amali  Pelajar Diploma Aliran 

Kejuruteraan Mekanikal Dari Segi  

Persekitaran Pembelajaran. 77 

5.4 Cadangan 78 



xi 

 

5.4.1 Pelajar Diploma Vokasional Malaysia 78 

5.4.2 Guru Kolej Vokasional 78 

5.4.3 Pihak Pengurusan Kolej Vokasional 79 

5.4.4 Bahagian Pendidikan Teknikal dan Vokasional 79 

5.4.5 Pihak Kementerian Pendidikan Malaysia 79 

5.5 Cadangan Lanjutan 80 

5.6 Penutup 81 

RUJUKAN 83 

LAMPIRAN 99 

 

  



xii 

 

SENARAI JADUAL 

NO. JADUAL TAJUK MUKASURAT 

Jadual 3.1  Sampel Mengikut Kolej Vokasional 39 

Jadual 3.2  Item-item soal selidik Bahagian A 40 

Jadual 3.3  Item-item soal selidik Bahagian B 41 

Jadual 3.4  Skala Likert dan skor 41 

Jadual 3.5  Analisis Alpha Cronbach 44 

Jadual 3.6  Kaedah Analisis Data 45 

Jadual 3.7  Penilaian Responden Berdasarkan Min 47 

Jadual 4.1  Taburan Kekerapan dan Peratusan Responden Mengikut 

Jantina 52 

Jadual 4.2  Taburan Kekerapan dan Peratusan Responden Mengikut 

Tahap Pengajian 53 

Jadual 4.3  Taburan Kekerapan dan Peratusan Responden Mengikut 

Bangsa 54 

Jadual 4.4  Taburan Kekerapan dan Peratusan Responden Mengikut 

Program 55 

Jadual 4.5  Taburan Kekerapan dan Peratusan Responden Mengikut 

Purata Nilai Gred Kumulatif 56 

Jadual 4.6  Taburan Kekerapan, Peratusan dan Skor Min Responden 

dari segi Kaedah Pengajaran 58 

Jadual 4.7  Taburan Kekerapan, Peratusan dan Skor Min Responden 

dari segi Gaya Pembelajaran 59 

Jadual 4.8  Taburan Kekerapan, Peratusan dan Skor Min Responden 

dari segi Kemahiran Amali Sedia Ada 62 

Jadual 4.9  Taburan Kekerapan, Peratusan dan Skor Min Responden 

dari segi Persekitaran Pembelajaran 64 

Jadual 4.10 Analisa Cross-Tabulation Taburan Skor Min Responden 

dari segi Jantina 65 

Jadual 4.11 Analisa Mann-Whitney U Bagi Perbezaan Faktor 

Pencapaian Hasil Kerja Amali Dengan Jantina Pelajar 

Diploma Aliran Kejuruteraan Mekanikal 66 



xiii 

 

Jadual 4.12  Analisis Keseluruhan Persoalan Kajian 67 

 

  



xiv 

 

SENARAI RAJAH 

NO. RAJAH TAJUK MUKASURAT 

Rajah 1.1  Kerangka Konsep 9 

 

  



xv 

 

SENARAI SINGKATAN 

ABM  -  Alat Bantu Mengajar  

BPTV  -  Bahagian Pendidikan Teknikal Dan Vokasional  

DVM - Diploma Vokasional Malaysia 

KPM  -  Kementerian Pendidikan Malaysia  

KS  -  Kurang Setuju 

KSKV -  Kurikulum Standard Kolej Vokasional 

KV - Kolej Vokasional  

M  -  Min  

OJT -  On-Job Training  

S  -  Setuju  

SPSS  -  Statistical Packages for Social Sciences  

SS  -  Sangat Setuju  

STS  -  Sangat Tidak Setuju  

SVM - Sijil Vokasional Malaysia 

TS  -  Tidak Setuju  

UTM  -  Universiti Teknologi Malaysia  

  



xvi 

 

SENARAI SIMBOL 

SIMBOL KETERANGAN 

% Peratus 

f Frekuensi 

 Alpha Cronbach 

�̅� Min 

∑ 𝑥 Jumlah responden yang menjawab soal selidik 

n Jumlah saiz sampel 

  



xvii 

 

SENARAI LAMPIRAN 

LAMPIRAN TAJUK MUKASURAT 

Lampiran A Soal Selidik 99 

Lampiran B Borang Pengesahan Pensyarah 105 

Lampiran C Surat Kebenaran Dari BPPDP2A 106 

Lampiran D Surat Pengesahan Pelajar 107 

 

 



 

1 

 

BAB 1  

 

 

PENGENALAN 

1.1 Pengenalan 

Falsafah pendidikan kebangsaan di Malaysia adalah bertujuan untuk 

mewujudkan insan yang seimbang dan harmonis dari segi intelek, rohani, emosi 

dan jasmani berdasarkan kepercayaan dan kepatuhan kepada Tuhan (KPM, 2019). 

Oleh itu, Kementerian Pendidikan Malaysia (KPM) telah mengambil pelbagai 

langkah inisiatif untuk memperkenalkan Pelan Induk Pembangunan 

Profesionalisme Keguruan (PIPPK) dan Pelan Pembangunan Pendidikan Malaysia 

(2013–2025) agar perancangan dan penambahbaikan segera dapat dilakukan 

kepada sistem pendidikan dan memperkukuhkan lagi bidang pendidikan Malaysia 

supaya setanding di peringkat global.  

 

Menurut Nordin (2017), transformasi pendidikan yang sedang berlaku 

adalah selaras dan relevan dengan perkembangan semasa dimana perubahan 

dalam sistem pendidikan adalah seiring dengan perkembangan negara. Dalam 

sistem pendidikan, guru merupakan pengaruh utama semasa proses pengajaran 

dan pembelajaran (PdP) selain daripada pelajar (Chik & Abdullah, 2018). 

Pelaksanaan PdP mengikut gaya pembelajaran murid dapat menghasilkan proses 

pembelajaran yang lebih aktif dan produktif (Ovez & Uyangor, 2016; Razak & 

Noh, 2016). 

 

Selari dengan Misi Nasional dalam Rancangan Malaysia Kesepuluh 

(RMK10), bidang Pendidikan Teknikal dan Vokasional (TVET) dilihat telah 

memainkan peranan yang amat penting untuk meningkatkan keupayaan 

pengetahuan dan inovasi serta memupuk minda kelas pertama. Kelahiran sumber 

manusia yang seimbang dari segi mental dan kemahiran juga dilihat dalam 

pendidikan TVET (Siti et al., 2011). Selain itu, bidang TVET harus diberikan 

penekanan secara menyeluruh daripada peringkat sekolah rendah hingga ke 

peringkat pengajian tinggi bagi merealisasikan misi ini. 

 

Penekanan terhadap TVET di Malaysia dapat diterapkan pada peringkat 

sekolah menengah melalui subjek teknikal. Teknikal merupakan satu subjek amali 

yang berunsurkan teknologi yang ditawarkan kepada semua pelajar yang berumur 

enam belas tahun sehingga dua puluh satu tahun di peringkat Kolej Vokasional. 

Pembelajaran amali pula adalah kaedah pengajaran yang menekankan kemahiran 

dan pengalaman sebenar pelajar (Dunlap, 2005). Bagi mendorong pelajar untuk 

berfikir secara analitik dan membina kefahaman baharu dengan lebih kreatif, guru 

boleh menggunakan pendekatan pembelajaran amali yang berpusatkan pelajar 

(Nurzatulshima, Haula & Lee, 2016). 

 

Penglibatan pelajar secara aktif dalam proses pengajaran dan pembelajaran 

amali akan menyebabkan pelajar lebih mudah untuk memahami sesuatu topik atau 

komponen yang digunakan dalam subjek teknikal (Nazeri, Ruhizan & Saemah, 

2010). Menurut Lie (2004), pelajar yang melibatkan diri secara aktif akan 

memotivasikan pelajar lain untuk mencapai objektif pembelajaran dalam 

pengajaran amali. Selain itu, pelajar juga akan memaksimumkan kemampuan 

pembelajaran mereka apabila berlakunya rangsangan minda untuk berfikir di 

dalam kelas amali (Nurzatulshima & Lilia, 2013). Oleh itu, kaedah pengajaran 

yang digunakan oleh guru perlulah mendorong pelajar untuk berfikir secara 

inovatif, kreatif dan mampu menjana idea yang bernas. 

 

Kaedah pengajaran seorang guru juga mempengaruhi pencapaian 

kecemerlangan seseorang pelajar. Pendekatan pengajaran yang berkesan mampu 

menarik minat pelajar untuk mempelajari sesuatu mata pelajaran. Justeru itu, 

proses pengajaran dan pembelajaran dapat berjalan lancar dan objektif dapat di 

capai. Sesorang guru perlu prihatin dan memahami bagaimana untuk 

menggunakan kaedah yang boleh mempengaruhi keberkesanan pengajaran. 

Strategi pengajaran dan pembelajaran perlu diambil kira, melaluinya guru dapat 

mengetahui strategi yang sesuai dan keberkesanan pengajaran dan pembelajaran 

dapat di nilai. Menurut Felder & Silverman (1988), kaedah pembelajaran adalah 

cara seseorang memerhatikan dan memproes maklumat untuk disampaikan 

kepada seseorang yang lain. 

 

Kaedah pengajaran yang disampaikan oleh seseorang guru juga 

mengambarkan pegangan guru tersebut mengenai pengajaran yang akan 

disampaikan kepada pelajar. Mok (2000) menyatakan bahawa pengajaran merujuk 

kepada cara atau aktiviti yang dilaksanakan oleh guru mata pelajaran untuk 

menerapkan pengetahuan dan pemahaman kepada pelajar berdasarkan topik yang 

diajar. Terdapat sesetengah guru lebih cenderung untuk fokus kepada fakta, data 

dan pengiraan, teori dan model pengajaran tertentu. Hal ini akan menjadi 

kelebihan kepada guru untuk memanfaatkan sepenuhnya perbezaan ini dalam 

proses pengajaran. Kaedah pengajaran tidak perlu diabaikan dalam proses 

pengajaran dan pembelajaran dalam mencapai objektif sukatan mata pelajaran. 

Tetapi kaedah pengajaran boleh dijadikan satu medium untuk mendidik pelajar 

menjadi modal insan yang cemerlang dan memberikan pendedahan kepada pelajar 

untuk berfikir di luar skop pengajaran dan pembelajaran. 

1.2 Latar Belakang Masalah 

 Dalam meniti arus pemodenan ini, pendidikan teknikal dilihat lebih 

memfokuskan untuk menghasilkan pelajar yang berkemampuan untuk mengawal 

dan mengatur proses pembelajaran mereka sendiri. Perubahan dalam kurikulum 

pendidikan teknikal adalah penting bagi mencapai matlamat negara (Bonner, 

2013) selaras dengan pembangunan ekonomi negara (Abdullah, Halim & Zakaria, 

2014). Menurut Ambotang & Musta (2017), semua pelajar yang menceburi 

bidang TVET wajib untuk mempelajari subjek teknikal yang merupakan subjek 

teras dan utama dalam sistem pendidikan di Malaysia. Walau bagaimanapun, 

terdapat beberapa rungutan dalam kalangan pelajar yang menyatakan bahawa 

mereka sukar untuk mempelajari dan menguasai subjek teknikal (Lee & Johnston-

Wilder, 2013) dan menganggap bahawa hanya mereka yang mempunyai 

kemahiran berfikir aras tinggi dan kemahiran semula jadi sahaja yang dapat 

melakukan amali dengan sempurna dan baik (Ismail & Maat, 2017). Keadaan ini 

telah membuatkan para pelajar berasa kurang keyakinan diri dan percaya bahawa 

mereka sememangnya tidak berupaya dan layak untuk menguasai kemahiran 

dalam subjek teknikal (Sudiarta & Tabanan, 2012). 

  

 Amin dan Suardiman (2016) pula menyatakan bahawa kunci kepada 

kejayaan seseorang dalam pembelajaran terletak pada mereka yang menggunakan 

gaya pembelajaran yang betul. Oleh itu, para pelajar harus dibantu untuk 

menentukan gaya pembelajaran yang sesuai bagi mereka agar dapat mencapai 

objektif pembelajaran dengan baik menerusi proses pengajaran dan pembelajaran. 

Keterangan ini turut disokong oleh Iberahim (2014), di mana beliau menyatakan 

bahawa punca pencapaian pelajar merosot adalah kerana pelajar tidak dapat 

menentukan gaya pembelajaran yang bersesuaian dengan kaedah pengajaran yang 

digunakan oleh guru. Adnan et al. (2013) pula menyatakan bahawa walaupun 

setiap pelajar mempunyai proses pembelajaran yang tersendiri dan gaya 

pembelajaran yang berlainan, tetapi dengan penggunaan gaya pembelajaran yang 

berpelbagai, ia akan menjurus kepada tahap pencapaian yang berbeza walaupun 

pada tahap pemahaman yang sama. 

 

 Menurut Orhun (2013), strategi pengajaran akan menjadi lebih mudah jika 

pelajar dapat mempelbagaikan gaya pembelajaran mereka kerana ia merupakan 

salah satu elemen yang berpotensi tinggi dalam meningkatkan prestasi kemahiran 

pelajar dalam subjek teknikal. Yee (2015) pula berpendapat bahawa prestasi yang 

lebih baik akan diperolehi oleh pelajar yang memilih gaya pembelajaran yang 

betul kerana ia berkait rapat dengan kemahiran berfikir. 

  

 Manakala, Scriven (2011) pula menyatakan bahawa sekiranya pelajar 

dapat mengaplikasikan kemahiran yang dipelajari dalam kehidupan harian, 

sesuatu pengajaran itu boleh dikatakan berjaya. Secara amnya, kerja amali dalam 

program aliran Kejuteraan Mekanikal mampu menghasilkan kemahiran amali 

yang merangkumi tiga elemen yang terdapat dalam KSKV iaitu kemahiran 

berfikir, kemahiran manipulatif dan pemupukan nilai-nilai murni. Selain itu, 

kajian yang dijalankan oleh Sarojini et al. (2010) dan Che Nidzam, Kamisah & 

Lilia (2013) telah menunjukkan bahawa persepsi pelajar terhadap persekitaran 

pembelajaran amali hanyalah berada pada tahap sederhana sahaja. Kajian tersebut 

juga telah menunjukkan kewujudan hubungan yang signifikan di antara 

kemahiran amali dengan persekitaran pembelajaran pelajar (Aladejana & 

Aderibigbe, 2007; Che Nidzam, Kamisah & Lilia , 2013). 

  

 Pelan Pembangunan Pendidikan Malaysia 2013 – 2025 (PPPM) ada 

menyatakan bahawa penyediaan prasarana sekolah merupakan salah satu elemen 

penting yang perlu diberikan perhatian bagi memastikan pembangunan 

pendidikan yang menyeluruh dan meningkatkan ekuiti dalam pendidikan di 

Malaysia. Tidak dapat dinafikan lagi bahawa dalam menyokong kejayaan agenda 

pendidikan Negara, perancangan dan penyediaan kemudahan prasarana yang baik 

adalah penting. Prasarana yang lengkap dan selesa adalah sangat penting bagi 

membolehkan proses perlaksanaan kurikulum dan kokurikulum dapat dijalankan 

dengan berkesan. 

  

 Penggunaan persekitaran pembelajaran dan prasarana sekolah adalah 

seperti penggunaan bangunan sekolah, perpustakaan, bengkel, makmal, kerusi, 

meja, gelanggang sukan dan banyak lagi. Namun begitu, jika terlalu banyak 

tekanan terhadap penggunaan prasarana sekolah akan membawa kepada situasi 

yang lebih buruk. Contohnya, menempatkan 60 pelajar di dalam bengkel yang 

dibina untuk menampung hanya 40 pelajar akan menyebabkan kemudahan ini 

tidak mampu memberikan pulangan semaksimum dalam proses pengajaran dan 

pembelajaran (Ogundare, 1999; Olagboye, 2004). Kemudahan pembelajaran yang 

selesa bukan sahaja dapat meningkatkan semangat guru dan pelajar tetapi ia juga 

dapat memastikan bahawa objektif yang ditentukan oleh sekolah dapat dicapai. 

1.3 Penyataan Masalah 

 Penyelidik mendapati bahawa terdapat beberapa masalah yang wujud 

dalam proses pencapaian hasil kerja amali dalam kalangan pelajar Diploma aliran 

Kejuruteraan Mekanikal di Kolej Vokasional zon selatan. Antara masalah yang 

dikenalpasti adalah tidak semua pelajar Diploma dapat mempraktikkan 

pembelajaran teori mahupun kerja amali yang telah dipelajari di Kolej Vokasional 

dalam kehidupan seharian mereka (Hanafi, 2015). Hal ini adalah bertentangan 

dengan matlamat program yang bertujuan untuk menghasilkan pelajar yang 

mempunyai kemahiran asas dan dapat mengaplikasikan kemahiran tersebut. 

Permasalahan ini kemudiannya akan merujuk semula kepada keberkesanan 

kaedah pembelajaran dan pengajaran guru di Kolej Vokasional yang mengajar 

program Diploma aliran Kejuruteraan Mekanikal. Justeru itu, penggunaan kaedah 

pendekatan yang bersesuaian dapat meningkatkan kecekapan dan keberkesanan 

guru-guru dalam mengendalikan proses pengajaran dan pembelajaran, 

terutamanya dalam menghasilkan kerja amali. 

 

 Selain itu, gaya pembelajaran dilihat mempunyai perkaitan dengan 

pencapaian hasil kerja amali pelajar. Menurut pandangan Chen, Masek & 

Amiruddin (2014), terdapat sebilangan pelajar yang masih keliru untuk 

menentukan gaya pembelajaran yang bersesuaian dengan kemampuan diri 

mereka. Kepelbagaian latar belakang pelajar yang berbeza seperti persekitaran 

tempat tinggal, budaya dan asal-usul keluarga juga dilihat mempengaruhi ciri-ciri 

peribadi pelajar dalam menentukan gaya pembelajaran mereka (Ishak & Awang, 

2017). Menurut Chen, Masek & Amiruddin (2014), kepelbagaian tahap 

kecerdasan bagi setiap pelajar juga menyumbang kearah gaya pembelajaran yang 

berbeza. Hal ini kerana, bagi mengenalpasti gaya pembelajaran yang bersesuaian 

dengan perkembangan minda mereka, pelajar terlebih dahulu perlu menilai tahap 

kecerdasan mereka dengan menggunakan pelbagai pendekatan dan penerimaan 

pembelajaran (Samingan & Amir, 2016). 

 

 Seterusnya, terdapat permasalahan yang wujud dari segi persekitaran 

pembelajaran dimana kebanyakan bengkel amali tidak mempunyai peralatan yang 

mencukupi atau peralatan tersebut telah rosak dan lama (Noridahayu, Norhayati & 

Dalilah, 2015). Berdasarkan perkara ini, proses pengajaran guru dan pembelajaran 

pelajar di dalam kelas akan terganggu kerana pelajar terpaksa berkongsi peralatan 

dan menunggu giliran untuk menggunakan peralatan yang sama. Bagi memastikan 

keberkesanan pengajaran dan pembelajaran, pihak pentadbiran sekolah perlulah 

mengambil tindakan serta memikul tanggungjawab dalam memastikan bahawa 



7 

 

peralatan di dalam bengkel adalah sentiasa cukup dan selamat untuk digunakan 

oleh pelajar. Hal ini kerana peralatan yang mencukupi juga menyumbang kepada 

keberhasilan kerja amali pelajar yang sempurna. 

 

 Oleh itu, penyelidik berpendapat bahawa satu kajian yang berkaitan 

dengan faktor pencapaian hasil kerja amali perlu dijalankan dalam kalangan 

pelajar Diploma aliran Kejuruteraan Mekanikal di Kolej Vokasional zon selatan. 

Kajian ini bertujuan untuk melihat faktor pencapaian hasil kerja amali dalam 

kalangan pelajar Diploma aliran Kejuruteraan Mekanikal dari segi kaedah 

pengajaran, gaya pembelajaran, kemahiran amali sedia ada dan persekitaran 

pembelajaran. Dengan mengetahui faktor pencapaian hasil kerja amali pelajar ini, 

diharap dapat membantu pihak berkepentingan untuk meningkatkan lagi kualiti 

pengajaran dan pembelajaran pelajar Diploma aliran Kejuruteraan Mekanikal 

pada masa hadapan. 

1.4 Objektif kajian 

 Secara umumnya, kajian ini adalah untuk mengenalpasti faktor pencapaian 

hasil kerja amali dalam kalangan pelajar Diploma aliran Kejuruteraan Mekanikal 

di Kolej Vokasional zon selatan. Manakala, secara khususnya objektif kajian ini 

bertujuan untuk:  

 

i. Mengenalpasti faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi kaedah pengajaran. 

 

ii. Mengenalpasti faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi gaya pembelajaran. 

iii. Mengenalpasti faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi kemahiran amali sedia ada. 

iv. Mengenalpasti faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi persekitaran pembelajaran. 

1.5 Persoalan Kajian 

Secara khususnya, kajian ini bertujuan untuk menjawab persoalan berikut:  

 

i. Apakah faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi kaedah pengajaran? 

 

ii. Apakah faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi gaya pembelajaran?  

 

iii. Apakah faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi kemahiran amali sedia ada? 

 

iv. Apakah faktor pencapaian hasil kerja amali dalam kalangan pelajar 

Diploma aliran Kejuruteraan Mekanikal di Kolej Vokasional zon selatan 

dari segi persekitaran pembelajaran? 

 

v. Adakah terdapat perbezaan yang signifikan antara faktor pencapaian hasil 

kerja amali dengan jantina pelajar Diploma aliran Kejuruteraan Mekanikal 

di Kolej Vokasional zon selatan? 

1.6 Hipotesis Kajian 

 Hipotesis nul (Ho) dirangka untuk menjawab persoalan kajian (v). 

Hipotesis kajian yang dijalankan oleh penyelidik adalah seperti berikut: 

 

Ho:  Tidak terdapat perbezaan yang signifikan di antara faktor pencapaian hasil 

 kerja amali dengan jantina pelajar Diploma aliran Kejuruteraan 

 Mekanikal. 

1.7 Kerangka Konsep 

 

Rajah 1.1 Kerangka Konsep 

 

 Rajah 1.1 menunjukkan kerangka konsep kajian yang menggambarkan 

keseluruhan aspek penting dalam kajian faktor pencapaian hasil kerja amali dalam 

kalangan pelajar Diploma aliran Kejuruteraan Mekanikal di Kolej Vokasional zon 

selatan. Kerangka konsep kajian ini dibentuk berdasarkan objektif kajian dan 

persoalan kajian yang telah ditentukan sebelum ini. Berdasarkan kerangka konsep 

kajian di atas, terdapat beberapa faktor yang dapat mengukur pencapaian hasil 

kerja pelajar Diploma aliran Kejuruteraan Mekanikal iaitu dari segi kaedah 

pengajaran, gaya pembelajaran, kemahiran amali sedia ada dan persekitaran 

pembelajaran. 

1.8 Kepentingan Kajian 

Kajian yang dijalankan ini adalah penting kerana ia dapat dijadikan 

sebagai sumber rujukan oleh pihak yang berkepentingan dalam bidang pendidikan 

seperti pelajar Diploma Vokasional Malaysia (DVM), guru Kolej Vokasional 

(KV), pihak pengurusan Kolej Vokasional (KV), Bahagian Pendidikan Teknikal 

dan Vokasional (BPTV) dan Kementerian Pendidikan Malaysia (KPM). 

1.8.1 Pelajar Diploma Vokasional Malaysia (DVM) 

Sebagai rujukan dalam menghasilkan kerja amali yang cekap dan 

sempurna dengan mengaplikasikan kemahiran amali sedia ada dan konsep-konsep 

pembelajaran yang telah mereka pelajari pada masa lalu kepada kehidupan 

sebenar dan seterusnya meningkatkan kebolehpasaran mereka apabila melangkah 

ke alam pekerjaan. Selain itu, kajian ini juga dapat dijadikan sebagai rujukan 

untuk membantu pelajar dalam mengenali gaya pembelajaran yang bersesuaian 

dengan diri mereka semasa melakukan kerja amali. 

1.8.2 Guru Kolej Vokasional (KV)  

Sebagai rujukan dalam pelaksanaan kerja amali yang cekap dan sempurna 

menggunakan kaedah pengajaran dan pembelajaran yang berkesan dan 

bersesuaian di mana ia memberikan kefahaman dalam pengajaran aliran 

kejuruteraan mekanikal di Kolej Vokasional. Selain itu, kajian ini juga dapat 

dijadikan sebagai rujukan untuk memastikan matlamat rancangan pengajaran 

harian dan pengendalian bengkel tercapai dengan jayanya. 

1.8.3 Pihak Pengurusan Kolej Vokasional (KV)  

Sebagai panduan dan memberi maklumat kepada pihak pengurusan Kolej 

Vokasional untuk memberi sokongan serta bimbingan kepada para guru dalam 

meningkatkan tahap pengetahuan mereka terhadap mempelbagaikan kaedah 

pengajaran yang bersesuaian dengan amali yang ingin dijalankan. Selain itu, 

kajian ini juga dapat dijadikan sebagai rujukan kepada pihak pengurusan Kolej 

Vokasional untuk menyediakan fasiliti yang terbaik bagi memudahkan proses 

pengajaran dan pembelajaran amali. 

1.8.4 Bahagian Pendidikan Teknikal dan Vokasional (BPTV) 

 Sebagai panduan untuk membantu pihak BPTV memperbanyakkan 

bentuk-bentuk latihan dan menawarkan kursus-kursus yang bersesuaian kepada 

guru-guru sekaligus membantu memperbaiki dan meningkatkan aspek 

pengetahuan dan kemahiran guru dalam proses pengajaran dan pembelajaran 

menghasilkan kerja amali yang sempurna di Kolej Vokasional. 

1.8.5 Kementerian Pendidikan Malaysia (KPM) 

Sebagai panduan untuk menyusun perancangan program latihan 

perkembangan profesionalisme keguruan yang sesuai agar hasilnya dapat 

meningkatkan lagi kefahaman dan kemahiran dalam memilih kaedah-kaedah 

pengajaran yang bersesuaian dengan kerja amali yang dilakukan. Selain itu, kajian 

ini juga dapat dijadikan sebagai rujukan untuk membantu pihak kementerian 

dalam membuat penilaian yang tepat bagi tujuan penambahbaikan program 

latihan perkembangan profesionalisme keguruan. 

1.9 Skop Dan Batasan Kajian 

Kajian ini memberi fokus kepada faktor pencapaian hasil kerja amali 

dalam kalangan pelajar Diploma aliran Kejuruteraan Mekanikal di Kolej 

Vokasional zon selatan. Pelajar-pelajar yang terlibat merupakan pelajar tahun 1 

dan tahun 2 Diploma Vokasional Malaysia (DVM). Kajian ini juga memfokuskan 

secara khusus kepada faktor pencapaian hasil kerja amali pelajar Diploma aliran 

Kejuruteraan Mekanikal dari segi kaedah pengajaran, gaya pembelajaran, 

kemahiran sedia ada dan persekitaran bengkel di Kolej Vokasional zon selatan. 

1.10 Definisi Operasi 

1.10.1 Pelajar 

 Menurut Kamus Dewan Bahasa dan Pustaka (2018), pelajar ditakrifkan 

sebagai penuntut ataupun murid. Pelajar adalah seseorang yang belajar atau 

menuntut ilmu di sekolah, maktab dan universiti. Murid pula didefinisikan sebagai 

“sesiapa yang berada di bangku sekolah dan bertujuan untuk mendapatkan 

pelajaran secara formal sama ada di sekolah menengah ataupun sekolah rendah”. 

  

 Selain itu, menurut Adekunle et al. (2020), pelajar ditakrifkan sebagai 

sekumpulan penuntut ilmu yang mendaftar di sesebuah institusi untuk 

memperolehi pengalaman dan pembelajaran tertentu. Menurut Adekunle & 

Adepoju (2020), pelajar membawa maksud sekumpulan orang yang didaftarkan di 

pelbagai institusi pendidikan untuk memperoleh kemahiran dan pengetahuan 

khusus di bawah pengawasan guru, pensyarah atau tenaga pengajar. Oleh itu, 

pelajar di dalam kajian ini merujuk kepada pelajar tahun 1 dan tahun 2 Diploma 

Vokasional Malaysia (DVM) aliran Kejuruteraan Mekanikal di Kolej Vokasional 

zon selatan. 

1.10.2 Guru 

 Menurut Kamus Dewan Bahasa Dan Pustaka (2018), guru ialah orang 

yang kerjanya mengajar, mendidik, membimbing dan menyampaikan ilmu 

pengetahuan kepada pelajar-pelajarnya. Manakala, Petty (2013) dan Orr (2020) 

berpendapat bahawa guru bermaksud golongan professional yang mempunyai sijil 

untuk mengajar di sekolah rendah atau sekolah menengah. 

 

 Menurut Amzat (2021), guru ditakrifkan sebagai pendidik yang dibayar 

dan ditugaskan untuk mengajar di sekolah dan bertanggungjawab terhadap 

pembelajaran dan pencapaian pelajar. Oleh itu, guru di dalam kajian ini merujuk 

kepada guru-guru yang mengajar pelajar Diploma Vokasional Malaysia (DVM) 

aliran Kejuruteraan Mekanikal di Kolej Vokasional zon selatan. 

1.10.3 Kejuruteraan Mekanikal 

Menurut Azmi, Kaharrudin & Ramli (2012) Kejuruteraan Mekanikal 

adalah bidang teknologi dan teknikal yang dapat membantu menghasilkan reka 

bentuk dalam sektor pengeluaran, penyelenggaraan loji, pembuatan, dan peralatan 

yang digunakan dalam industri. Pelbagai perubahan dan pembaharuan telah 

tercipta daripada pelbagai inovasi dan kreativiti. 

 

Kejuruteraan Mekanikal merupakan salah satu bidang yang terkandung 

dalam sukatan Kurikulum Standard Kolej Vokasional (KSKV) yang perlu diajar 

secara amali di dalam bengkel dan teori di dalam bilik darjah. Oleh itu, 

Kejuruteraan Mekanikal di dalam kajian ini merujuk kepada program aliran 

Kejuruteraan Mekanikal yang terdapat di Kolej Vokasional iaitu program 

teknologi automotif, program teknologi kimpalan, program teknologi pemesinan 

dan program teknologi penyejukan dan penyaman udara.  

1.10.4 Kolej Vokasional 

Kolej Vokasional ialah sebuah institusi pendidikan dan latihan vokasional 

pasca menengah yang melaksanakan Kurikulum Standard Kolej Vokasional 

(KSKV) untuk membentuk seorang individu yang bersahsiah, berilmu dan 

berkemahiran tinggi (Muthiani, 2019). Orientasi pembelajaran pelajar Kolej 

Vokasional ialah pembelajaran yang berasaskan kerja dan latihan dalam kerja atau 

on-job training (OJT). 

 

Lulusan Kolej Vokasional akan menjadi pekerja yang mahir dalam sesuatu 

bidang vokasional dengan kelayakan Sijil Vokasional Malaysia (SVM) dan 

Diploma Vokasional Malaysia (DVM). Institusi ini dikendalikan oleh Bahagian 

Pendidikan Teknikal dan Vokasional (BPTV) di bawah Kementerian Pelajaran 

Malaysia (KPM). Oleh itu, Kolej Vokasional di dalam kajian ini merujuk kepada 

tempat untuk kajian ini dijalankan. 

1.10.5 Kaedah Pengajaran 

 Menurut Taat et al. (2012), kaedah pengajaran membawa maksud proses 

penyampaian ilmu pengetahuan, maklumat, dan kemahiran kepada pelajar. 

Terdapat beberapa ciri kaedah pengajaran dan penyampaian guru berkesan yang 

boleh memudahkan pelajar berfikir dan memahami isi pelajaran yang 

disampaikan. Antara ciri-ciri tersebut ialah penyoalan, galakan, kejelasan dan 

ketepatan bahasa, rangsangan, rumusan, maklum balas, penglibatan dan penilaian.  

Selain itu, Jančič & Hus (2019) mentakrifkan kaedah pengajaran sebagai 

kaedah yang digunakan oleh guru ketika sesi pengajaran. Pinto-Llorente (2019) 

pula menyatakan kaedah pengajaran sebagai prinsip dan startegi yang digunakan 

oleh guru untuk memudahkan pelajar untuk belajar mengikut ciri dan keperluan 

peribadi mereka. Oleh itu, kaedah pengajaran di dalam kajian ini merujuk kepada 

kaedah atau cara pengajaran yang digunakan oleh guru bagi menarik minat pelajar 

melalui penggunaan bahan bantu mengajar, alat bantu mengajar dan sebagainya 

dalam menghasilkan kerja amali. 

1.10.6 Gaya Pembelajaran 

Gaya pembelajaran adalah kaedah yang digunakan oleh seseorang individu 

untuk mengumpul, mentafsir, menyusun, memproses dan menganalisis maklumat 

(Kharb et al., 2013). Menurut Hung, Chang & Lin (2019) pula, gaya pembelajaran 

ialah sifat peribadi yang merujuk kepada pendekatan individu untuk belajar 

berdasarkan pilihan kekuatan dan kelemahan mereka. 

 

Setiap pelajar mempunyai gaya pembelajaran tersendiri untuk menerima, 

mentafsir, mengingat dan menyimpan maklumat baharu yang dipelajari (Sinha et 

al., 2013; Prabha, 2013). Oleh itu, gaya pembelajaran di dalam kajian ini merujuk 

kepada gaya pembelajaran yang digunakan oleh pelajar bagi membolehkan 

mereka menghurai, memproses dan mentafsir maklumat yang diperoleh mengikut 

kehendak, kesesuaian dan keinginan peribadi mereka semasa menghasilkan kerja 

amali. 

1.10.7 Kemahiran 

 Menurut Delibovi (2015), kemahiran bermaksud kebolehan teknikal atau 

mekanikal di mana pelajar dapat mengasah bakat mereka. Manakala, menurut 

Gonçalves et al. (2016) dan Szcygiel & Staniec (2020) kemahiran ialah keupayaan 

untuk mengaplikasikan pengetahuan dan menggunakan pengetahuan tersebut 

untuk menyelesaikan tugas dan masalah. 

 

Di samping itu, Mattar & Goi (2019) menyatakan bahawa kemahiran ialah 

keupayaan dan kecekapan untuk memindahkan dan mengaplikasikan pengetahuan 

yang dipelajari ke dalam dunia sebenar. Oleh itu, kemahiran di dalam kajian ini 

merujuk kepada kemahiran amali sedia ada yang terdapat dalam diri pelajar dan 

diaplikasikan semasa menghasilkan kerja amali. 

1.10.8 Persekitaran Pembelajaran 

 Persekitaran pembelajaran ditakrifkan sebagai tempat di mana 

pembelajaran berlaku yang merangkumi ciri-ciri persekitaran (Chen, Caropreso & 

Hsu, 2008; Ayoub & Wani, 2020). Di samping itu, persekitaran pembelajaran 

juga merujuk kepada keadaan fizikal di mana seseorang pelajar melaksanakan 

kerja mereka, hal ini termasuk semua peralatan dan dokumen yang terdapat di 

tempat tersebut (Velliaris, 2017). 

 

 Manakala, Swayze & Jakeman (2019) dan Pitvorec & Tavormina (2020) 

pula menyatakan persekitaran pembelajaran sebagai tempat penyampaian 

pembelajaran tidak formal dan formal di antara guru dan pelajar. Oleh itu, 

persekitaran pembelajaran di dalam kajian ini merujuk kepada keadaan 

persekitaran sekolah yang membantu pelajar untuk menghasilkan kerja amali. 

1.11 Rumusan 

 Secara keseluruhannya, bab ini menjelaskan dengan terperinci mengapa 

kajian ini perlu dilakukan. Selain itu, penyelidik juga telah mengemukakan 

beberapa objektif dan persoalan kajian yang perlu dicapai di dalam kajian ini. 

Kajian literatur serta perkara-perkara yang berkaitan dengan faktor pencapaian 



17 

 

hasil kerja amali dalam kalangan pelajar Diploma aliran Kejuruteraan Mekanikal 

yang menjadi teras utama dalam kajian ini akan dibincangkan dengan lebih lanjut 

di dalam bab seterusnya. 

